
POLITISK STYRING 

Hovudutval for samferdsle 

Hovudutval for samferdsle var i 2010 sett saman slik: 
 
Representantar Vararepresentantar 
Knut M. Olsen Sp, leiar fritak frå 01.05.10 
Margretha Navelsaker Sp 
Arnstein Menes Sp, leiar frå 01.05.10 
Asgeir Solheim Sp, frå 01.05.10 

Randi Rønnekleiv Melvær Sp til mai 2010 
Marit Aafedt Fjærestad Sp frå mai 2010 
Ivar Kvalen Sp 
Amund Soltveit Sp 
Therese Helland Sp 

Trude Brosvik KrF, nestleiar 
 

Gunn Helgesen KrF 
Hermund Alme KrF 

Clara Øberg Ap  
Nils P. Støyva Ap 

Olaug Solheim Rotihaug Ap til mai.2010 
Bjørn Årevik Ap 
Laila Rinde Ap 
Arvid Stenehjem Ap 
Geir Henning Hansen Ap frå mai 10 

Frank Willy Djuvik Frp  John Kåre Larsen Frp 
Lars Svein Drabløs Frp  
Anny Helen Urtegård Frp 
May Britt Aam Hamre Frp 

Ole Gunnar Krakhellen H  Arve Mjømen H 
Berit Seljeset Osa H 
Frida Melvær H 

Marit Barsnes Krogsæter V   Svanhild Otterøy Lote V  
Atle Winjum V 
Geir Henning Hansen V 

 

Trafikktryggingsutvalet 

Følgjande personar var medlemmer i trafikktryggingsutvalet i 2010:  
 
Representantar Vararepresentantar 
Åshild Kjelsnes Ap, leiar 
 

Nils P. Støyva Ap 
Olaug Solheim Rotihaug Ap  
Bjørn Årevik Ap 

Knut M. Olsen Sp, nestleiar til 1.05.10 
 

Margretha Navelsaker Sp 
Arnstein Menes Sp, nestleiar frå 1.05.10 
Randi Rønnekleiv Melvær Sp 

Edith Aarebrot Madsen H 
 

Ole Gunnar Krakhellen H  
Olin Johanne Henden H 
Odd Magne Skjerping H 

Frank Willy Djuvik Frp  
 

Elin Merete Førde Frp 
John Kåre Larsen Frp 
Kari Lie Frp 

Norunn Lunde Furnes KrF Solveig Masdal Haugsvær KrF 
Stein Oltedal KrF 
Frode Hovland KrF 

ADMINISTRASJON - SAMFERDSLEAVDELINGA 

Felles 

Velaug Veum, fylkesdirektør  
Liv-Wenche Hjelmeland, konsulent 
 
Veg: 
Ole Ingar Hæreid, nestleiar 
Lars Erik Lunde, rådgjevar 
Kåre Forslund, rådgjevar frå 02.08.10 
Øystein Wilkensen, rådgjevar frå 01.09.10 
 
Kollektiv: 
Eva Synnøve Fosshagen, fagkoordinator kollektivtrafikk 
Oddveig Hove, førstekonsulent  
Monica Åsnes, førstekonsulent  
Øystein Hunvik, rådgjevar  
Eva Hamre, samferdslekonsulent  
Inge Horstad, rådgjevar frå 24.05.10 

SAMFERDSLE 
 
Samferdsla er viktig for alle deler av 
samfunnsmaskineriet. Den bind saman byar, 
tettstader og distrikt og er naudsynt for 
næringslivet.  
Kvar einaste dag er samferdsla heilt 
naudsynt for den einskilte, enten vi som 

menneske går, syklar, reiser kollektivt, reiser 
med bil, sender eller mottek varer og gods. 
Bilen er utan tvil den viktigaste forma for 
dagleg persontransport. Bussar og båtar si 
rolle har vore relativt konstant, i alle høve 
om lag sidan 1990. 
 

Visjon for samferdsla i Sogn og Fjordane er: 
 
 

 

Samferdsleavdelinga  

Rammevilkår/økonomi 
Samferdsla sitt driftsbudsjett var på 922,2 
mill. kr i 2010 og femna om 615,2 mill. kr til 
fylkesvegar, 303,7 mill. kr til kollektivtrafikk 
og 3,249 mill. kr til dekking av NOx-avgift. 
Til samanlikning hadde samferdsla eit 
budsjett på 431,2 mill. kr i 2009. Den store 
auken i budsjettet frå 2009 til 2010 skuldast 
forvaltningsreforma som overførte ansvaret 
for 1132 km av det øvrige riksvegnettet frå 
staten til fylkeskommunen. 
 
Forvaltningsreforma 
Frå 1. januar 2010 vart fylkeskommunen den 
største vegeigaren i fylket og eig no 2 575 
km fylkesveg. Samferdsle vart ei eiga 

avdeling frå 1. januar 2010. 
Hovudarbeidsområda innan samferdsle-
avdelinga er fylkesveg og kollektivtrafikk. I 
tillegg er trafikktrygging/ FTU(fylkes 
trafikktryggleiksutvalet) eit viktig område for 
fylkeskommunen. 
 
Organisering 
Som følgje av forvaltningsreforma vart 
Regionalavdelinga lagt ned og erstatt av tre 
nye avdelingar, m.a. Samferdsleavdelinga 
som er leia av fylkesdirektør for samferdsle.  
Det er tilsett tre nye personar innan 
vegansvaret på samferdsleavdelinga. 
 

Kollektivtransport 

Takstar 
Frå 1. januar 2010 auka takstane på 
enkeltbillettar og månadskort med tre 
prosent for reisande på buss og båt, i 
samsvar med dei langsiktige avtalane med 
ruteselskapa. Prisen på ungdomskortet er kr 
350 – det same som i 2009.  
 
Marknadstiltak 
Bemanning av eigen stand for Sogn og 
Fjordane på Turistinformasjonen i Bergen 
(SFR), vart i 2010 gjennomført med tilskot 
frå fylkeskommunen for sjuande året på rad. 
 
Nokre av midlane vart nytta til ulike 
profileringskampanjar. Mellom anna fekk 
reisemål Sunnfjord tilskot til ein ny rundtur 
med namnet ”Sognefjorden in a nutshell, 
med Dalsfjorden og Gaularfjell”. 

Det vart totalt nytta kr 475 000 på tiltak 
under marknadsplanen i 2010, i tillegg blir  
kr 570 000 overført til 2011. Midlane skulle 
gå til etablering av tenester for sal/oppfylling 
av elektronisk kort via internett. Dette gjeld 
og prosjektet til Fjord1 Explorer/rundtursal 
som inneber sal av rundturar via internett. 
 
Målet for marknadsplanen, som skal gjelde 
for perioden 2008-2010, er å auke talet på 
reisande med kollektive transportmiddel i 
Sogn og Fjordane. Den nye marknadsplanen 
inneheld tiltak som er innmelde frå 
ruteselskapa, TL Sogn og Fjordane og Sogn 
og Fjordane reiselivsråd.  
 
Ruteinfo 
Fylkeskommunen ytte i 2010 tilskot på til 
saman 1,7 mill. kr til fylkesdekkande 

Vi skal ha eit fylke der det er trygt og enkelt å ferdast 

ruteinformasjon gjennom felles rutehefte for 
buss, båt og ferje og til nettsida ruteinfo.net, 
samt til ruteopplysingstelefonen 177 for 
Sogn og Fjordane.  
 

 
Framside felles rutehefte 

 
Frå 1. mai 2008 har 1881 i Lærdal drifta 
ruteopplysningstelefonen 177. I 2010 var det 
53 380 anrop i opningstida, der 46 431 eller 
87 % vart svart på, mot 51 344 eller 90 % i 
2009. 
 
Det vart teke i bruk ny reiseplanleggar juli 
2010. Det let seg ikkje gjera å få tal unike 
brukarar per månad første halvdel 2010. 
 
Båt 
Aurland kommune fekk eit tilskot på  
kr 709 000 til dekking av skuleskyss med båt 
for 2010, noko som er tilsvarande kostnaden 
for buss til/frå Sogndal.  
 
I løpet av 2010 har fylkeskommunen 
gjennomført tre anbod på båt med planlagt 
oppstart 01.05.2012. Anboda som er 
gjennomført er desse: 

 Persontransporttenester med hurtigbåt 

mellom Sogn og Fjordane og Bergen 

 Lokalbåtruter Gulen, Solund og Askvoll 

 Lokalbåtruter Lærdal, Vik og Høyanger 

Hurtigbåtkontrakten vart tildelt av Tide ASA 
medan Fjord1 Fylkesbaatane AS vart tildelt 
begge lokalbåtkontraktane. 
 
Anbodet på lokalruter i Flora, Bremanger og 
Vågsøy vart litt forseinka, men vart lyst ut 

våren 2011 slik at også desse rutene får 
oppstart 01.05.2012. 
 

 
Ekspressbåt til Fjord1, foto av Aril Nikolai Gjelsvik 

 
Ungdomstilbod 
Sida ungtransport.no var i drift heile 2010.  
 
Formålet med ungtransport.no er å auke 
bruken av dei fylkeskommunale 
transporttilboda hjå ungdom.  
 
Ungtransport.no presenterer tilboda ”Trygt 
heim for ein 50-lapp”, Lokale 
transporttilbod for ungdom, ungdomskort 
og skuleskyss.  
 
Fylkeskommunen nytta 8,36 mill. kr til 
ungdomskort i 2010. Dersom det vert sett 
vekk frå juli og august då bruken er låg, vart 
det i 2010 i snitt seld 1140 oblat til 
ungdomskort per månad. Salet av 
ungdomskort ser ut til å ha stabilisert seg no 
etter innføringa av fleksibel skuleskyss.  
16,6 % av ungdommane i alderen 16-19 år i 
Sogn og Fjordane nytta ungdomskortet i 
2010, ein nedgang på 1 % frå året før. 
 

http://www.ruteinfo.net/
http://www.ungtransport.no/
http://www.ungtransport.no/
http://www.ungtransport.no/
http://www.ungtransport.no/
http://www.ungtransport.no/

Plakat for rutene frå Sandane 2010/2011 
 

”Trygt heim for ein 50 – lapp” har som mål 
å få ungdom trygt heim frå tettstadar etter 
festar og andre arrangement i helgane. 
Transporten vert utført av drosje. For 
skuleåret 2010 til 2011 går tilbodet frå Eid, 
Stryn, Sogndal, Førde, Florø, Sandane, 
Høyanger og Øvre Årdal natt til søndag. Det 
er totalt 33 ruter på dei åtte nemnde 
tettstadene med 17 faste ruter og 16 
tingingsruter. Høyanger og Stryn har berre 
tingingsruter, medan dei andre stadene har ei 
blanding av faste ruter og tingingsruter. Frå 
Øvre Årdal går tilbodet ein gong i månaden, 
dei andre stadane kvar helg. 
 
Det var 7996 passasjerar som nytta Trygt 
heim for ein 50-lapp i 2010, noko som er ein 
nedgang på 1472 brukarar frå året før. 
Nedgangen i 2010 var på 18,4 % i høve til 
2009 då passasjertalet var 9468. Det var 
spesielt frå Sogndal, Eid og Førde at 
nedgangen var stor i høve 2009. I 2010 vart 
det nytta 1,5 mill. kr til ”Trygt heim for ein 
50 – lapp”. Nokre av midlane gjekk til 
vidareutvikling av  ”Trygt heim for ein 50-
lapp” om sommaren, der 640 passasjerar 

nytta tilbodet. I tillegg går nokre midlar til 
russen og diverse andre arrangement. 
 
Til Lokale transporttilbod for ungdom(LTU) 
kan kommunar og ungdomsråd søkje om 
midlar til transport som skal gjere det lettare 
for ungdom å kome seg til og frå 
fritidsaktivitetar, spesielt om kveldane. I 
2010 fekk 18 kommunar i fylket utbetalt 
tilskot. I tillegg fekk tre kommunar tilskot til 
diverse arrangement. Det vart nytta 1 mill. kr 
til Lokale transporttilbod for ungdom i 2010. 
 
Drosjer  
I 2010 fekk fylket 4 nye løyvehavarar. Det er 
utdelt 26 hovudløyve nr 2. Dette er bilar 
med inntil 9 sete og dei skal vere tilrettelagde 
for rullestol. Anbodet på sjuketransporten 
har i si heilheit gått til drosjenæringa.  
 
Tal tilrettelagde drosjer i Sogn og Fjordane 
hadde ein nedgang i 2010 i forhold til 2009. 
Ved utgangen av 2010 var det til saman 47 
drosjer tilrettelagde for rullestolbrukarar i 
Sogn og Fjordane. Den relative delen 
tilrettelagde drosjer var 27 % i 2010 mot  
30 % i 2009. Kommunane Hornindal, 
Jølster, Aurland og Hyllestad hadde ikkje 
drosje tilrettelagd for rullestolbrukarar ved 
utgangen av 2010. Hyllestad kommune har 
ikkje drosjer i det heile. 

Kommunar Tal 
tilrettelagde 
drosjer 

Tal drosjer 
totalt 

Gaular 5 8 

Flora 5 14 

Årdal 4 7 

Gloppen 2 11 

Gulen 2 7 

Stryn 3 10 

Vågsøy 2 9 

Eid 2 7 

Fjaler 2 10 

Førde 2 10 

Leikanger 2 3 

Luster 2 7 

Vik 1 4 

Askvoll 1 9 

Aurland 0 3 

Balestrand 1 4 

Bremanger 3 13 

Høyanger 1 7 

Jølster 0 4 

Lærdal 1 3 

Selje 2 5 

Sogndal 2 10 

Hornindal 0 2 

Hyllestad 0 0 

Naustdal 1 4 

Solund 1 2 

Totalt 47 173 
Tal tilrettelagde drosjer og tal drosjer totalt i 
kommunane i Sogn og Fjordane. 

 
For tilrettelagd transport vart det til 
kommunane i Sogn og Fjordane løyvd totalt  
5 mill. kr i 2010. Tilrettelagt transport er 
transport som er tilpassa kvar enkelt brukar 
etter behov, der brukaren får tildelt ein sum 
kvart år.  Løyvingane til tilrettelagd transport 
er fordelt på ei hovudløyving og ei 
ekstraløyving kvart år. Storleiken på 
hovudløyvinga til den einskilde kommune 
avheng av kommunen sitt folketal og 
utgjorde kr 40 per innbyggjar i 2010. 
Ekstraløyving vert gjort etter søknad. Det 
var 19 kommunar som søkte om 
ekstraløyving i 2010 og alle kommunane 
fekk den summen dei søkte om.  
 
Alle kommunane har rapportert inn tal 
brukarar av tilrettelagd transport i 2010 til 

samla sett å vere 4024. Tilsvarande tal for 
2009 var 4021 brukarar. Tilskot per brukar 
av tilrettelagd transport i 2010 for Sogn og 
Fjordane vart i snitt kr 1235 for kommunane 
– det same som i 2009. 
 
Det vart i 2010 løyvd til saman 2,7 mill. kr til 
serviceskyss i kommunane Leikanger, 
Balestrand, Gaular, Fjaler, Fokusprosjektet i 
Førde, Askvoll, Hyllestad, Naustdal, Gulen, 
Luster, Vågsøy, Flora, Solund og Sogndal. 
 
Økonomi 
I 2010 var km – kostnaden for 
fylkeskommunen sitt kjøp av tenester frå 
rutebilselskapa på 22,98 kr. Km – kostnaden 
var 1,95 % høgare i 2010 enn i 2009.  
 
Samferdsle sitt budsjett vart for 2010 
utarbeidd på grunnlag av fleirårige avtalar for 
kjøp av busstenester og båtrutetenester, i 
tillegg til andre avtalar. Samferdsle sitt 
kollektivbudsjett var på 303,7 mill. kr i 2010, 
og femna om 278,2 mill. kr til buss- og 
båtruter medrekna skuleskyss. I tillegg vert 
det sett av 3,249 mill. kr til dekking av NOx-
avgift.  
 
Resten av forbruket gjekk til mellom anna 
ungdomskort, “Trygt heim for ein 50-lapp”, 
LTU, marknadstiltak, passasjerterminalar, 
tilrettelagd transport og godsruter med bil og 
båt.  
 
Rekneskapen for 2010 synte eit 
mindreforbruk på om lag 0,2 mill. kr i høve 
budsjettet for programområde 63 samferdsle 
- kollektivtrafikk. Rekneskapen for 2010 
viser at ungdomstilboda ungdomskort og 
“Trygt heim for ein 50-lapp” har auka 
kostnadene med vel 1 mill. kr i høve til 
budsjettet. 
 
 
 
 



Årsmelding 2010 

7 
 

Kollektiv (tal i 1 000 kr) 

Aktivitetsområde Budsjett 
2010 

Rekneskap 
2010 

Differanse 

Passasjerbåtruter,   71 966 71 966 0 

Bygderuter med båt  15 741 15 741 0  

Bussruter medrekna skuleskyss, kompetanseløftet 184 573 184 753 -180 

Skuleskyss med båt og skuleskyss utanfor rute 4 481 4 354 127 

Godsruter med bil og båt 3 473   3 473   0 

Tilrettelagd transport og refusjon følgjekort 5 560 5 559 1 

Serviceskyss 1 300 1 300 0 

Planlegging og andre driftsutgifter 585 342 243 

Ungdomskort 7 500 8 361 -861 

“Trygt heim for ein 50-lapp” 1 200 1 553 -353 

“Trygt heim for ein 50-lapp”, vidareutvikling 950 795 155 

Lokale transporttilbod for ungdom 1 000 1 014 -14 

Marknadsplan 1 378 475 903 

Felles ruteopplysningsteneste 177 863 914 -51 

Fylkesdekkande rutehefte 850 852 -2 

Passasjerterminalar 1 900 1 864 36 

Vestlandssamarbeidet 50 0 50 

Reisevaneundersøking 30 0 30 

Reiseliv Sognefjorden 750 750 0 

Uføresette og andre utgifter 490 197 293 

SFO for funksjonshemma 77 0 77 

Avsett midlar skuleskyss Gulen/Solund -2 513 - 2 513 0 

Tilskot Aurland – Sogndal 709 709 0 

Dekning Nox-avgift 3 249 3 248 -1 

Sum 306 950 306742 208 

Samarbeid med andre  
Fylkeskommunen arrangerte rutemøte med 
busselskapa i 2010 og fylkeskommunen var 
med i Vestlandsrådet si samferdslegruppe.   
 
I 2010 var første året med den nye avtalen 
med rutebilselskapa. Den nye avtalen er 
gjeldande til 2017, men med delvis utfasing 
frå tidlegast 2014, etter kvart som anbod vert 
teke i bruk. 

 
Buss frå Firda Billag AS 

Marknadstilpassa tilbod 
Rutetilbodet vart vidareført i 2010 med 
nokre små endringar. Det vart nytta 2, 7 mill. 
kr til serviceskyss der 14 kommunar har fått 
tilbodet. I tillegg har fylkeskommunen fått 
eit tilskot på totalt 4 mill. kr, fordelt over tre 
år som ei prøveordning mellom 
bestillingsruter og TT-transport. 
Fylkeskommunen fekk KID-midlar 
(kollektivtransport i distrikta) frå 
Samferdsledepartementet på 0,950 mill. kr 
for å vidareutvikle “Trygt heim for ein 50-
lapp”. Prosjektet vart starta opp om 
sommaren 2010, med ein kostnad på  
kr 155 000.  
 
Det vart gitt eit tilskot på kr 300 000 til Firda 
Billag for å oppretthalde bussruta Byrkjelo-
Sandane-Nordfjordeid-Stryn-Førde. 
Nemnde rute er ein del av ruteopplegget til 
ekspressbussen Bergen-Trondheim.  
 
Firda Billag, Tide Buss, Fjord1 Nordfjord – 
Ottadalen, Fjord1 Sogn Billag og Fjord1 
Buss Møre fornya ruteløyvet på strekninga 
Bergen – Førde - Nordfjordeid/Stryn – 
Ålesund. Flora Skyssbåt fornya ruteløyvet på 
strekninga Florø-Kinn-Skorpa. 

Bussrutene i det fylkeskommunale 
tenestekjøpet hadde 1 602 568 passasjerar i 
2010, som er ein auke i høve 2009 som 
hadde 1 565 000 passasjerar. Passasjertalet 
syner vanleg reisande utanom skuleelevar. 
Tilsvarande tal for passasjerar på båtrutene 
var 499 809 for 2010. 
 
Snøggbåtrutene mellom fylket og Bergen 
hadde 312 403 passasjerar i 2010, noko som 
var ein auke med 2,69 % frå 2009. 
 
Beleggsprosenten (passasjerkilometer / 
plasskilometer) for personruter med buss og 
båt med fylkeskommunalt tilskot var i 2010 
på høvesvis 26,4 % og 26,8 %. I 2009 var 
tala 23,9 % og 23,7 %.  
 
Universell utforming 
Fylkeskommunen fekk etter søknad tilsegn 
om 1,56 mill. kr  i BRA-midlar frå 
Samferdsledepartementet til universell 
utforming/rehabilitering av rutebilstasjonen 
i Stryn. Fylkeskommunen løyvde kr 500 000 
i eigenfinansiering til nemnde prosjekt. 
  
Fylkeskommunen fekk etter søknad tilsegn 
om kr 400 000 til etablering av fylkesfora for  
universell utforming i Sogn og Fjordane. 

Fylkesvegar 

Sams vegadministrasjon 
Statens vegvesen har det operative ansvaret 
for oppfølging av fylkesvegnettet på vegne 
av fylkeskommunen. Staten stiller til 
rådevelde sams vegadministrasjon for riks og 
fylkesvegar i Noreg.  
 
2010 er første året med forvaltningsreforma, 
der ordninga med sams vegadministrasjon 
skal handtere eit  utvida fylkesvegnett. 
Fylkeskommunen og Statens vegvesen 
underteikna ei ramme- og leveranseavtale 4. 
januar 2010. Avtalane avklarar 
arbeidsdelinga og rammene for samarbeidet. 
Det har gjeve god oppfølging av både det 
nye og gamle fylkesvegnettet. Soleis må 
forvaltingsreforma seiast å ha bidrege til 
betre styring av fylkesvegsektoren. 
 

Den kontinuerlege styringa skjer gjennom 
den årlege leveranseavtalen og oppfølging og 
rapportering som følgjer av den. 
Leveranseavtalen spesifiserer partane sine 
plikter kring leveransar og økonomiske 
tilhøve for det enkelte år. Leveranseavtalen 
skal sikre at oppfølging av 
budsjettføresetnadane skjer innanfor 
fastlagde rammer i forhold til kostnad, 
framdrift og kvalitet. Samarbeidet med 
Statens vegvesen gjennom sams 
vegadministrasjon har fungert godt. Saman 
med Statens vegvesen er det innført ei 
ordning med samarbeidsmøte med 
kommunane i fylket. I 2010 vart det 
gjennomført samarbeidsmøte med 
kommunane Solund, Gaular, Førde, Eid, 
Florø og Hornindal. 

Programområde 62 Vegar 
I 2010 var budsjettet på programområde 62 Vegar på 615,2 mill. kr. 
 

Programområde 62 Vegar Budsjett 2010 Rekneskap 2010 

Drift- og vedlikehald 255,6 225,61 

FTU-arbeid om tiltak 5,2 3,82 

Fylkesvegferjer 126,7 121,0 

Tilskott til private vegar 0,5 0,5 

Driftsmidlar til investering 227,2 101,23 

Sum 615,2 452,1 

 

1. 30 mill. kr er avsett til disposisjonsfond 

2. 0,8 mill. kr er avsett til disposisjonsfond 

3. 126,1 mill. kr er avsett til disposisjonsfond 

Handlingsprogram for fylkesvegnettet 
Handlingsprogram for fylkesvegnettet 2010 - 
13 er utgangspunktet for all aktivitet knytt til 
fylkesveg, både når det gjeld drift-, 
vedlikehald- og investeringstiltak. 
Handlingsprogrammet har som målsetting å 
fullføre investeringsprosjekta på 
Bremangersambandet og Dalsfjord-
sambandet innan 2013. I tillegg er det ei 
målsetting å stoppe etterslepet på 
fylkesvegnettet i planperioden. 
 
Med dei løyvingane til drift- og vedlikehald 
som ligg i budsjett og økonomiplan, vil vi  
stoppe forfallet og i enkelte tilfelle ta igjen 
noko av forfallet i planperioden. 
 
Planprogram 
I 2010 vedtok hovudutval for samferdsle 
oppstart av følgjande planarbeid: Olden – 
Innvik (Ugla – Skarstein), Bjødnabakken, 
Buskredene, Lindeskreda, kabelferje Hisarøy 
og Algøya. 
 
Drift- og vedlikehald 
I budsjettet for 2010 var det sett av 255,6 
mill. kr til drift og vedlikehald av 
fylkesvegnettet. Rekneskapen viser eit 
mindreforbruk på 30,0 mill. kr som er avsett 
til disposisjonsfond.  
 
Mindreforbruket skuldast forseinka oppstart 
av vedlikehaldstiltak, mellom anna på grunn 

av ein tidleg vinter. I tillegg var det eit 
mindre behov knytt til  vedlikehald av bruer 
og ferjekaiar enn føresett. Dette skuldast 
m.a. at kaier ikkje trengte tyngre vedlikehald 
på grunn av nybygging/ombygging, og i 
tillegg var det lågare prisar enn venta.  
 
Vidare var det forseinkingar på 
vedlikehaldsprosjekt fordi anbod vart avvist 
grunna manglande konkurranse.  
 
Mindreforbruket som skuldast forseinka 
oppstart av planlegging, prosjektering eller 
tilbodsutlysing er uheldig. Som ein følgje av 
dette vil rutinane bli lagde om. Vi vil 
framover starte opp ein større 
prosjektportefølje slik at aktiviteten betre  
kan tilpassast dei årlege løyvingane dersom 
det oppstår forseinkingar i enkelte prosjekt. 
 
7. april gjorde fylkestinget vedtak om å setje 
i gang arbeid med å sprenge ned det ustabile 
fjellpartiet ved Midnestunnelen sør i Årdal. 
Det vart sett av 10 mill. kr til dette arbeidet 
på investeringsbudsjettet. 
 
7. oktober 2010 gjorde ei flaumstor elv stor 
skade på veg og bruer på fv. 333 i 
Mørkridsdalen i Luster. Utbetringsarbeidet 
er kostnadsrekna til 13 mill. kr. Bygging av 
brua er planlagt i november 2011. 

20. november rasa om lag 25 meter av fv. 
391 ved Skorane mellom Bygstad og 
Laukeland ut i fjorden. Kostnaden med 
båtskyss, sikringsarbeid og utsprenging av 
ein mellombels veg har vorte finansiert med 
vedlikehaldsmidlar. Utbetringsarbeidet er 

kostnadsrekna til om lag 40 mill. kr for ei 
permanent løysing.  
 
Inntektene frå refusjon av meirverdiavgifta 
utgjorde 16,7 mill. kr. Dette tilsvarande om 
lag 6,9 pst. av forbruket. 
 

 
FTU-arbeid og tiltak 

Teneste Overført frå 2009 Budsjett Forbruk Avvik 

Planlegging 
 

0,210 0,010 0,200 

Tilskott til trygg trafikk 
 

0,155 0,155 0,000 

Driftsutgifter FTU 
 

0,130 0,081 0,049 

Trafikktryggingsaktiviteter 0,445 0,640 0,702 0,383 

Sum   1,135 0,948 0,632 

Trafikktryggingstiltak (aksjon skuleveg) 
 

3,600 2,807 0,793 

 Sum 0,445 4,735 3,755 1,425 

 
Driftsutgifter 
Det var budsjettert med kr 130 000 i 
driftsutgifter for 2010. Midlane dekkjer som 
tidlegare utgifter til reiserekningar, 
møtegodtgjersle, leige av møtelokale, 
annonsar m.m. Det har i 2010 vore redusert 
aktivitet når det gjeld deltaking på sentrale 
møter og konferansar. 
 
FTU-midlar-trafikktryggingsaktivitetar 
FTU fekk i 2010 til disposisjon kr 640 000 til 
trafikktryggingsaktivitetar. Midlane vart som 
tidlegare tildelt lag, skular og organisasjonar. 
Det vart i 2010 gitt kr 555 000 i tilskot til 
ulike tiltak.  I tillegg har FTU disponert 
midlar til eigne tiltak.   
 
Trafikktryggingsaktivitetar 
FTU har i året halde fram arbeidet med 
vidareutvikling av refleksprosjektet 
”Livreddande vinterkolleksjon”. Prosjektet 
vart presentert i møte med representantar frå  
Samferdsledepartementet i møte 15. januar 
2010. Mål for møtet var å løfta 
”Livreddande vinterkolleksjon” opp på eit 
nasjonalt nivå. 
 
I 2010 har arbeidet vore retta mot å få 
realisert prosjektet i ein pilotfase.  
 
Fylkeskommunal handlingsplan for 
trafikktrygging 2010 – 2013 vart vedteken i 

Fylkestinget sitt møte 8. juni 2010, sak 
0030/10.  
 
Aksjon skuleveg 
FTU fekk i 2010 til disposisjon 3,6 mill. kr til 
Aksjon skuleveg. 18 kommunar søkte om 
tilskot for tiltak med ein samla kostnad på 
om lag 12,0 mill. kr. Mindreforbruket på om 
lag 0,8 mill. kr skuldast manglande 
gjennomføring av tiltak i nokre kommunar. 
 
Trafikktryggingsprisen  
Trafikktryggingspris for 2010 vart tildelt 
Statkraft Energi AS, Region Midt Norge.  
 
FTU-møte 
Det har i 2010 vore avvikla seks ordinære 
FTU-møte. I tillegg har det vore 
gjennomført møte i høve revisjon av  
Handlingsplan for trafikktrygging og 
Refleksprosjektet. 
 
Ferjedrift 
For 2010 er det eit mindreforbruk på 5,7 
mill. kr. Dette skuldast i hovudsak at saldo 
knytt mot rabattkort i kortdatabasen var 
lågare enn venta for Ytre Sogn 
anbodspakken og Sunnfjord anbodspakke. 
Oppgjeret skuldast overgang til anbod. 
 
I tillegg skuldast det at oppgjeret ved 
avslutning av rammetilskotsavtale for 

ferjesambanda Dale – Eikenes og 
Smørhamn - Kjelkenes vart lågare enn venta.  
 
Investering 

Samla ramme til investering var 652,7 mill. 
kr. Dette inkluderer 57,5 mill. kr i overførte 
midlar frå 2009.  

Tabellen under syner ein nærmare oversikt over dei enkelte prosjekta (tal i mill. kr) 

Gruppe Prosjekt 
Overført frå 
2009 Budsjett Forbruk Avvik 

Store fylkesveganlegg         

 
Fv. 4 Brandangersundet 15,0 84,2 94,1 5,1 

 
Fv. 616 Bremangersambandet 

 
115,8 108,7 7,1 

 
Fv. 609 Dalsfjordsambandet 

 
62,1 79,8 -17,7 

 
Fv. 60 Olden - Innvik 

 
65,6 23,0 42,6 

 
Øvrig 

 
0,0 0,0 0,0 

 Sum   15,0 327,7 305,6 37,1 

Mindre utbetringar         

 
Askvoll ferjekai 

 
23,9 24,3 -0,4 

 
Sløvåg ferjekai 

 
25,4 18,8 6,6 

 
Fv. 53 Midnestunnelen 

 
10,0 7,5 2,4 

 
Villevika ferjekai 7,0 0,0 5,7 1,3 

 
Krakhella ferjekai 

 
6,6 6,6 0,1 

 
Fv. 243 Aurland - Stegastein 2,0 9,9 9,8 2,0 

 
Seljesvora 

 
11,0 14,7 -3,7 

 
Fv.13 Rørvikfjellet 

 
6,2 0,1 6,1 

 
Fv. 724 Olden sentrum 2,3 6,2 1,5 7,0 

 
Øvrig 6,1 9,6 12,8 2,9 

 Sum   17,3 108,8 101,8 24,3 

Gang- og sykkelvegar         

 
Fv. 55 Håland - Austreim (B) 

 
27,8 24,5 3,4 

 
Fv. 611 Naustdal kai - Sæle 21,6 25,5 15,7 31,4 

 
Fv. 545 Kinnvegen 

 
10,0 2,1 7,9 

 
Øvrig 

 
0,0 0,5 -0,5 

Sum   21,6 63,3 42,7 42,2 

Trafikktryggingstiltak         

Sum   2,8 13,1 10,2 5,7 

Kollektivtrafikk         

Sum     1,0 0,4 0,6 

Planlegging         

Sum     6,3 3,9 2,4 

Rassikring         

 
Fv. 609 Dalsfjordsambandet 

 
25,0 25,0 0,0 

 
Fv. 53 Naustbukttunnelen 

 
1,5 0,4 1,1 

 
Fv.55 Gullringen 

 
47,0 52,5 -5,5 

 
Øvrig 

 
0,4 0,4 -0,1 

 Sum   0,0 73,9 78,4 -4,5 

Til fordeling vegsektoren         

Sum   0,8 1,0   1,9 

Totalt   57,5 595,3 543,0 109,7 

På investeringsprosjekta var det eit 
mindreforbruket om lag 109,7 mill. kr. Dette 
skuldast i hovudsak at budsjettet på fv. 60 
Olden – Innvik og fv. 611 Naustdal kai – 
Sæle var høgare enn den framdrifta som var 
føresett i prosjekta. 
 
Store vegprosjekt 
 
Fv. 4 Brandangersundet  
Prosjektet er ferdig og vegopning var  
4. november 2010. Det er 5,1 mill. kr i 
mindreforbruk på prosjektet og sluttoppgjer 
er forventa i 2011. 
 
Fv. 616 Bremangersambandet 
Bremangersambandet kortar ned vegen frå 
Bremangerlandet til Svelgen med 40 km (ca. 
45 min), og fører til at ein kan legge ned ferja 
mellom Kjelkenes og Smørhamn. 
Sambandet omfattar utbetring på strekninga 
Kolset–Leirgulen inkludert gang-/sykkelveg 
(skuleveg), utbetring av to krappe kurver og 
tunnelen på strekninga Leirgulen–Bortnen, 
og ny veg og tunnel frå Bortnen til 
Sørdalsvatnet.  
 
I 2010 utlyste og tildelte Statens vegvesen 
kontrakten for bygginga av tunnelanlegget 
medrekna utbetring av nokre krappe svingar 
på vegen i retning Leirgulen. Heile 
veganlegget skal etter planen ferdigstillast 
våren 2013. Kostnadsoverslaget vart justert 
ned frå 685 mill. kr til 525 mill. kr. 
Mindreforbruket i 2010 på 7,1 mill.kr 
skuldast periodisering av utgiftene.  
 
Fv. 609 Dalsfjordsambandet 
Dalsfjordsambandet kryssar kommune-
grensa mellom Askvoll og Fjaler, og er 
hovudsambandet mellom dei to 
kommunane. Sambandet er ein del av 
fylkesvegnettet. Dalsfjorden er i dag ein 
trafikal barriere for kontakt på tvers av 
fjorden. Dagens ferjesamband mellom 
Eikenes og Dale har ein trafikk på berre 45 
køyretøy pr. døger, medan trafikken på 
tilgrensande vegnett på nordsida av fjorden 
ligg på 400 – 500 køyretøy pr. døger og 
trafikken på sørsida ved Dale er om lag 1000 
køyretøy pr. døger. Trafikken på ferja er låg 
til å ende midt i eit senter. Dette skyldast 

dels at sambandet i dag har låg frekvens (7 
daglege turar) og lang overfartstid (25 min) 
og dels at ferjesamband vert oppfatta som 
eit lite attraktivt transporttilbod.  
 
Realisering av Dalsfjordsambandet vil gje 
betre kommunikasjon i regionen Hyllestad, 
Askvoll, Fjaler og Solund, men særleg gje 
betre kommunikasjon og kortare reisetid 
mellom Askvoll og Fjaler. Sambandet skal 
medverke til auka busetting og sysselsetting, 
samt betre tenestetilbod.  
 
Den første av totalt tre entreprisar på 
Dalsfjordsambandet vart tildelt i 2010. Den 
inkluderer bygging av 5,2 km veg i dagen og 
til saman 4,2 km tunnel på begge sider av 
Dalsfjorden, inklusiv rassikring av 
Nishammaren. Dalsfjordsambandet skal 
etter planen stå ferdig seint på hausten 2013. 
Meirforbruket i 2010 på 17,7 mill. kr 
skuldast raskare framdrift i høve til det som 
var føresett. 
 
Fv. 60 Olden - Innvik 
I 2010 vart omlag 500 m av vegstrekninga 
mellom Agjeld og Ugla utbetra. Hausten 
2010 var det oppstart av Holentunnelen, 
samt utbetring av om lag 1,3 km veg i dagen. 
Heile arbeidet skal vere ferdig sommaren 
2011. Mindreforbruket i 2010 på 42,6 mill. 
kr skuldast at løyvinga til prosjektet ikkje var 
tilpassa den framdrifta som var føresett. 
 
Mindre utbetringar 
 
Sløvåg ferjekai 
Mindreforbruket på 6,6 mill. kr er m.a. knytt 
til framdrift. Sluttfakturering står att. 
Planlagt servicebygg vart heller ikkje 
ferdigstilt i 2010. 
 
Fv. 53 Midnestunnelen  
7. april gjorde fylkestinget vedtak om å setje 
i gang arbeid med å sprenge ned det ustabile 
fjellpartiet ved Midnestunnelen sør i Årdal 
kommune. 
 
Prosjektet er avslutta med eit mindreforbruk 
på 2,4 mill. kr. Kostanden med båtskyss i 
perioden vegen var stengt vart også dekt av 
løyvinga.  

Villevika ferjekai 
Mindreforbruket skuldast endring i 
framdrift. Restarbeidet vart ferdig i slutten 
av februar 2011. Sluttoppgjer med 
entreprenøren er ikkje avslutta. 
 
Fv. 243 Aurland – Stegastein 
Prosjektet er avslutta med eit mindreforbruk 
på 2 mill. kr i 2010. Det er føresett at 
midlane blir nytta på fleire tiltak på 
vegstrekninga, jf. fylkestinget sitt vedtak i sak 
45/10. Dette arbeidet vil bli utført hausten 
2011. 
 
Fv. 13 Rørvikfjellet 
Mindreforbruket er knytt til redusert 
framdrift. Arbeidet vart lyst ut hausten 2010 
og oppstart er venta våren 2011. 
 
Fv. 724 Olden Sentrum 
Mindreforbruket på 7 mill. kr er knytt til 
redusert framdrift grunna lang 
saksbehandlingstid i anskaffingsnemda i 
Statens vegvesen. Dette førte til at kontrakt 
ikkje vart skriven før i november 2010. 
Kuldeperioden i november førte til 
ytterlegare forseinking.   
 
Gang- og sykkelvegar 
 
Fv. 55 Håland - Austreim 
Prosjektet omfattar bygging av gang- og 
sykkelveg på to strekningar langs fv. 55 på 
Kyrkjebø i Høyanger kommune. Desse er 
Ljotebø-Tronvik i vest og Håland-Austreim i 
aust. Gang- og sykkelvegen vart opna 27. 
august 2010. 
 
Prosjektet hadde eit mindreforbruk i 2010 på 
3,4 mill. kr. Det står att grunnoppgjer og 
noko tilleggsarbeid, samt sluttoppgjer med 
entreprenøren. Prosjektet er forventa 
avslutta i 2011. 
 
Fv. 611 Naustdal kai - Sæle 
Prosjektet omfattar opparbeiding av gangveg 
mellom Naustdal sentrum og Sæle, totalt ca. 
2 km. Tiltaket skal etablerast langs 
eksisterande fv. 611, som medfører at delar 
av fylkesvegen si linjeføring vert justert. 
Mindreforbruket i 2010 på 31,4 mill. kr 
skuldast at løyvinga til prosjektet ikkje var 
tilpasse den framdrifta som var føresett. 

Prosjektet er forventa sluttført i desember 
2011. 
 
Fv. 545 Kinnvegen 
Mindreforbruket i 2010 på 7,9 mill. kr er 
knytt til forseinking. Anbodskonkurransen 
på arbeidet på Thor Solbergsveg vart avlyst i 
2010 på grunn av manglande konkurranse. 
Det er lagt opp til ei samla utlysing seinare. 
 
Planlegging  
Mindreforbruket på 2,4 mill. kr er knytt til 
kapasitetsproblem. 
 
Rassikring 
Fv. 55 Gullringen 
Vegen vart opna 15. juni. Meirforbruket på  
5,5 mill. kr skuldast at heile forskoterings-
summen frå Luster kommune ikkje vart 
løyvd til prosjektet. Den manglande 
finansieringa er på 7,5 mill. kr, jf. sak om 
revisjon av investeringsbudsjettet som 
fylkestinget skal behandle 6. april 2011. Det 
står også att noko tilleggsarbeid. 
  
Vegopningar 
I 2010 opna fylkeskommunen følgjande 
ferdigstilte prosjekt på fylkesvegnettet: 

 Fv 55 Gullringen, Luster kommune 

 Fv 55 Gang og sykkelveg Håland – 
Austrheim og Ljotebø – Tronvik, 
Høyanger 

 Fv 4 Sløvåg – Ånneland, Gulen 
kommune 

Nøkkeltal for fylkesvegnettet 
Tabellen under viser ein del nøkkeltal for fylkesvegnettet i Sogn og Fjordane pr 31.12.10.  
Nøkkeltal 2008 2009 2010* 

Fylkesveglengde, km 1 443 1 443 2 577 

Tal køyretøy i Sogn og Fjordane 100 225 102 761 105 618 

Tal personbilar i Sogn og Fjordane 48 227 49 161 50 559 

Trafikkulykker totalt i fylket med personskader* 159 156 129 

Trafikkulykker på fylkesvegar med personskader* 19 15 44 

Spordjupne på dekke mm 27,8 25,3 19,6 

Jamnheit (IRI-verdi) 5,5 5,3 5,1 

Aksellast 10 tonn utanom teleløysinga, i % 73 73,3 85,8 

Tunnelar med fri høgd under 4 m: 
Tal 
Samla lengde, meter 

 
9 

5 826 

 
9 

5 826 

 
17 

8 572 

 
*) Då det erfaringsvis blir rapportert inn nokre ulykker inn i påfølgjande år tek vi atterhald om at endeleg tal ulykker 
kan bli noko høgre.  

 
Tala må sjåast i lys av at fylkeskommunen 
overtok 1134 km med tidlegare riksvegar frå 
1. januar 2010. 
 
På fylkesvegar er det i 2010 sett opp ca 6,7 
km rekkverk. Ca 122 km fylkesveg har fått 
nytt dekke, mot planlagt 127 km. Forventa 

levetid på dekke vi la i 2010 er ca 20 år. 
Dersom det vert løyvd like mykje til 
dekkelegging framover som det er løyvd i 
2010 og 2011, vil det gå mellom 15 og 17 år 
før det er lagt nytt dekke på alle 
fylkesvegane.

 

 
Ferje i Lærdalsfjorden. Foto av Aril Nikolai Gjelsvik 

Fylkestingssaker for samferdsle 

 Firda Billag IKS omdanna til Firda Billag AS 

 Eit fylkeskommunalt minstetilbod rutebåt definert 

 Rassikring fv 53 Øvre Årdal – Årdalstangen ved Midnestunnelen sør. 

 Rassikring av Nishammaren fullfinansiert. Dalsfjordsambandet ut på anbod.  

 Fylkeskommunal handlingsplan for trafikktrygging godkjent 

 Planprogram for fylkesvegnettet 2010 – 2013 vart vedteke i fylkestinget i juni 2010 

 Strategisk samferdsleplan godkjent 

 Nye retningsliner for forskottering på fylkesveg er innført  

 Tunnel gjennom Skorane vald som varig løysing for fv. 391 Bygstad – Laukeland 

Vedlegg 1 

Samferdsle – Resultat sett i høve målekart 2010 
 

 
STRATEGISK FOKUSOMRÅDE: TENESTEPRODUKSJON/ BRUKARPERSPEKTIVET 
 

T1 Kritisk suksessfaktor: Tilfredsstillande kollektivtilbod 

T1-1 Måleindikator: Årlege brukarundersøkingar 
Det vart ikkje gjennomført brukarundersøking i 2010.  

T2 Kritisk suksessfaktor: God informasjon til publikum om kollektivtilbodet 

T2-1 Måleindikator: Oppdatering av ruteinfo.net  
Rutedatabasen vart endra med automatisk oppdatering av ruteinfo.net til 1. mai 
då ny ruteperiode starta. Det vart teke i bruk ny reiseplanleggar juli 2010. Det let 
seg ikkje gjere å få logg frå første halvdel av 2010. 

T2-2 Måleindikator: Årlege brukarundersøkingar 
Det vart ikkje gjennomført brukarundersøking i 2010.  

T2-3 Måleindikator: Bruken av ruteopplysningstelefonen 177 
Sidan 1. mai 2008 er det 1881 i Lærdal som har drifta ruteopplysningstelefonen 
177. Det var totalt 66 638 anrop i 2010. Månaden med høgast tal anrop var juli 
med 8 008, medan november hadde lågast tal anrop med 3 625. 80,1 % av totalt 
tal anrop i perioden har vore innanfor opningstidene (10-20). Det vart svart på 
46 431 (87 %) av anropa innanfor opningstidene.  I snitt har det vore 185 
telefonar per døgn, derav 148 innan opningstidene med 129 svara telefonar kvar 
dag. Gjennomsnittleg samtaletid har vore 91,3 sekund. I 2009 var snitt 
samtaletid 98,6 sekund. 

T3 Kritisk suksessfaktor: Tilfredsstillande skuleskyss 

T3-1 Måleindikator: Årlege spørjeskjema til kommunane 
Samferdsleavdelinga har ikkje sendt spørjeskjema til kommunane for 2010. 

T4 Kritisk suksessfaktor: Tilbod til ungdom 

T4-1 Måleindikator: %del ungdom i alderen 16-19 år som nyttar ungdomskort 
Dersom det vert sett vekk frå juli og august då bruken er låg, vart det i 2010 i 
snitt seld 1 140 oblat til ungdomskort per månad. 16,6 % av  ungdommen i 
alderen 16-19 år i Sogn og Fjordane nytta ungdomskortet i 2010, ein nedgang på 
1 % frå året før. 

T4-2 Måleindikator: Tal brukarar av Trygt heim for ein 50-lapp 
Statistikken viser at tal brukarar av Trygt heim for ein 50-lapp i 2010 er 7 996. 
Dette er ein nedgang på 15,6 % i høve til 2009. I 2010 utvida vi tilbodet til også 
gjelde sommaren. Det var 640 ungdommar i sommarmånadane. 

T5 Kritisk suksessfaktor: Tilbod om tilrettelagt transport (TT) 

T5-1 Måleindikator: Tilrettelagde drosjer for rullestolbrukarar i alle kommunar 
Tal tilrettelagde drosjer i Sogn og Fjordane har gått ned i 2010 i høve 2009 med 
4 bilar, medan tal drosjer totalt var det same. Den relative delen tilrettelagde 
drosjer for rullestolbrukarar var 27 % i 2010. 

 
Kommunar Tal tilrettelagde drosjer Tal drosjar totalt 

Gaular 5 8 

Flora 5 14 

http://www.ruteinfo.net/
http://www.ruteinfo.net/

Årdal 4 7 

Gloppen 2 11 

Gulen 2 7 

Stryn 3 10 

Vågsøy 2 9 

Eid 2 7 

Fjaler 2 10 

Førde 2 10 

Leikanger 2 3 

Luster 2 7 

Vik 1 4 

Askvoll 1 9 

Aurland 0 3 

Balestrand 1 4 

Bremanger 3 13 

Høyanger 1 7 

Jølster 0 4 

Lærdal 1 3 

Selje 2 5 

Sogndal 2 10 

Hornindal 0 2 

Hyllestad 0 0 

Naustdal 1 4 

Solund 1 2 

Totalt 47 173 

 

T5-2 Måleindikator: Tilskot per brukar av tilrettelagt transport 
For tilrettelagt transport vart det til kommunane i Sogn og Fjordane løyvd 
totalt  5 mill. kr i 2010, ein auke på kr 36 000 frå året før. Løyving til tilrettelagt 
transport er fordelt på ei hovudløyving og ei ekstraløyving kvart år. Storleiken 
på hovudløyvinga til den einskilde kommune er  avhengig av kommunen sitt 
folketal, og utgjorde for 2010 kring kr 40 per innbyggjar. Ekstraløyving vert 
gjort etter søknad. Det var 19 kommunar som søkte om ekstraløyving i 2010 
og alle kommunane fekk summen dei søkte om. Tal brukarar i 2010 er om lag 
4 024, som er ein liten auke i høve  2009. Tilskot per brukar av tilrettelagt 
transport i Sogn og Fjordane er kr 1 235 i  2010.   

 
STRATEGISK FOKUSOMRÅDE: REGIONAL UTVIKLINGSAKTØR 
 

R1 Kritisk suksessfaktor: Samarbeid med ruteselskapa, drosjenæringa, kommunane 
og andre aktørar 

R1-1 Måleindikator: Årlege rutemøte 
Samferdsleavdelinga arrangerte rutemøte i 2010. 

R1-2 Måleindikator: Gjennomføre avtalane med ruteselskapa 
2010 var første året med ny avtale med rutebilselskapa. Hausten 2009 vart det 
jobba fram ei ny avtale med rutebilselskapa. Den nye avtalen er gjeldande til 
2017, men med delvis utfasing frå tidlegast 2014, etter kvart som anbod vert 
teke i bruk. Etter gjennomført anbodskonkurranse vart det skrive ny avtale om 
snøggbåtruter mellom Sogn og Fjordane og Bergen med Tide.  Lokalbåtrutene 
i Gulen, Solund, Askvoll, Lærdal, Vik og Høyanger vart lagt ut på anbod. Ny 
ruteperiode er frå 1. mai 2012.  

R1-3 Måleindikator: Årlege møte med drosjenæringa 
Samferdsleavdelinga deltok ikkje på Norges Taxiforbund sitt årlege 
medlemsmøte for Sogn og Fjordane. 

R2 Kritisk suksessfaktor: Samarbeid i Vestlandsrådet (samferdslegruppa)  

R2-1 Måleindikator: Møte kvar månad 
Nestleiar i samferdsleavdelinga deltok på møte og telefonmøte i Vestlandsrådet 
si samferdslegruppe. Det vart ikkje gjennomført møter kvar månad. 

R3 Kritisk suksessfaktor: Marknadstilpassa tilbod innan samferdsla i fylket  

R3-1 Måleindikator: Årleg justering av eksisterande tilbod 
Rutetilbodet vart vidareført i 2010 med nokre endringar. Det vart gitt eit tilskot 
på kr 300 000 til Firda Billag for å oppretthalde bussruta Byrkjelo – Sandane – 
Nordfjordeid – Stryn – Førde med avgang frå Byrkjelo kl 2140 og frå Stryn kl 
0720. Nemnde bussrute er del av ruteopplegget til ekspressbussen Bergen – 
Trondheim, som elles vert driven på kommersiell basis. Firda Billag, Tide Buss, 
Fjord1 Nordfjord-Ottadalen, Fjord1 Sogn Billag og Fjord1 Buss Møre fornya 
ruteløyvet på strekninga Bergen-Førde Nordfjordeid/Stryn-Ålesund. Florø 
Skyssbåt fornya ruteløyvt på strekninga Florø-Kinn-Skorpa. 

R3-2 Måleindikator: Tal passasjerar 
Tal passasjerar på bussruter med fylkeskommunalt tilskot utanom skuleskyss 
var for 2010 på 1 602 568, som representerte ein auke  i høve 2009 då det var 
1 565 000 passasjerar. For båtruter var tal passasjerar utanom skuleskyss for 
2010 på 499 809. Snøggbåtrutene mellom fylket og Bergen hadde 312 403 
passasjerar i 2010,  ein auke på 2,69 % frå 2009.  

 
STRATEGISK FOKUSOMRÅDE: RAMMEVILKÅR/ ØKONOMI 
 

Ø1 Kritisk suksessfaktor: Samsvar mellom mål og rammer 

Ø1-1 
 

Måleindikator: Realistisk budsjett 
Samferdsle sitt budsjett 2010 var utarbeidd på detaljnivå basert på fleirårige 
avtaler for kjøp av busstenester og båtrutetenester, i tillegg til andre avtaler. 

Ø2 Kritisk suksessfaktor: God økonomistyring 

Ø2-1 Måleindikator: Avvik mellom budsjett og rekneskap 
Rekneskapen for 2010 synte eit mindreforbruk på om lag kr 200 000.    

Ø3 Kritisk suksessfaktor: Effektiv produksjon av kollektive tenester – høg 
utnyttingsgrad av tildelte rammer 

Ø3-1 Måleindikator: Kostnad per produsert eining 
I 2010 var km-kostnaden for fylkeskommunen sitt kjøp av tenester frå 
rutebilselskapa på kr 22,98. Km-kostnaden vart 1,95 % høgare i 2010 enn i 
2009. 

Ø3-2 Måleindikator: Beleggsprosenten på kollektive transportmiddel 
Beleggsprosenten (passasjerkilometer/plasskilometer) for personruter med 
buss og båt med fylkeskommunalt tilskot var i 2010 på høvesvis 26,4 % og 
26,8 %. I 2009 var tala 23,9 og 23,7 %.  

